
Na osnovu člana 67. stav (3) Zakona o organizaciji organa uprave u Federaciji Bosne i 
Hercegovine (''Službene novine Federacije Bosne i Hercegovine'', broj: 35/05) i člana 6. stav (2) 
Zakona o novčanoj podršci u primarnoj poljoprivrednoj proizvodnji («Službene novine 
Tuzlanskog kantona» broj: 5/07 i 12/07), uz prethodno mišljenje Komisije za poljoprivredu, 
vodoprivredu, šumarstvo i zaštitu okoliša Skupštine Tuzlanskog kantona, broj: 02-02-509-2/10 
od 23.07.2010.godine, ministar poljoprivrede, šumarstva i vodoprivrede u Vladi Tuzlanskog 
kantona,  d o n o s i 
 

P R A V I L N I K 
  

o izmjenama i dopunama Pravilnika o ostvarivanju novčane podrške 
u primarnoj poljoprivrednoj proizvodnji za 2010 godinu 

 
 

Član 1. 
 U Pravilniku o ostvarivanju novčane podrške u primarnoj poljoprivrednoj proizvodnji za 
2010 godinu (“Službene novine Tuzlanskog kantona’’, broj: 7/10 u daljem tekstu: Pravilnik) u 
tekstu člana 5. stav (6), člana 6. stav (8), člana 7. stav (8), člana 8. stav (5), člana 9. stav (5), 
člana 10. stav (7), člana 11. stav (7), člana 12. stav (6), člana 13. stav (6), člana 14. stav (6), 
člana 15. stav 6), člana 16. stav (6), člana 17. stav (8), člana 18. stav (6), člana 19. stav (5), 
člana 20. stav (5), člana 21. stav (5), člana 22. stav (5), člana 23. stav (6), člana 24. stav (8), 
člana 25. stav (6) i člana 26. stav (4). mijenja se i glasi: 

“Gradska/općinska služba rješenja i propisane obrasce dostavlja Ministarstvu odmah po 
donošenju istih a najkasnije u roku propisanom u članu 27. ovog Pravilnika. Ministarstvo nakon 
izvršene provjere, kopije rješenja i propisanih obrazaca, zajedno sa nalogom za isplatu 
dostavlja Ministarstvu finansija.” 

 
                                                           Član 2. 
U članu 25. iza stava (1) dodaje se novi stav (2) koji glasi:  
“Podneseni projekti će se finansirati u cjelokupnom iznosu a najviše do 40.000 KM”. 
Dosadašnji stavovi 2., 3., 4., 5. i 6. postaju stavovi 3., 4., 5., 6. i 7. 

 
                 Član 3. 

U članu 26. iza stava (1) dodaje se novi stav (2) koji glasi: 
“ Podneseni projekti se podstiču u visini od 25% njihove vrijednosti a maksimalan iznos 

podrške je 30.000 KM, izuzev projekta iz stava (6) ovog člana, kojeg će Ministarstvo finansirati 
u cjelokupnom iznosu” 

Dosadašnji stavovi 2., 3., 4. i 5. postaju stavovi 3., 4., 5. i 6. 
 
      Član 4. 

U članu 27. dodaje se novi stav (2) i (3) koji glase: 
“ (2) Ukoliko gradska/općinska služba dostavi rješenja i obrasce nakon proteka rokova iz 

stava (1) ovog člana, Ministarstvo će vršiti provjeru istih i dostaviti Ministarstvu finansija na 
isplatu samo ukoliko su isti doneseni na osnovu blagovremeno podnešenih zahtjeva korisnika a 
rješenja iz opravdanih razloga nisu mogla biti donesena u propisanom roku. 

(3)”Gradska/opcinska sluzba će obrazložiti razloge kašnjenja i dostaviti uz rješenja, čiju 
će opravdanost cijeniti  Ministarstvo.” 
    
                           Član 5. 

Pravilnik stupa na snagu danom donošenja, a bit će objavljen u  ''Službenim novinama 
Tuzlanskog kantona''. 
 
 
       Bosna i Hercegovina      M I N I S T A R 
Federacija Bosne i Hercegovine 
        Tuzlanski kanton                                                               
Ministarstvo poljoprivrede,     mr. Amir Hasić, dipl. ing. agr. 
 šumarstva i vodoprivrede    
 
Broj: 04/1-14- 
Tuzla, __.__.2010 godine  



 
O B R A Z L O Ž E NJ E 

uz Pravilnik o izmjenama i dopunama Pravilnika o ostvarivanju novčane podrške 
u primarnoj poljoprivrednoj proizvodnji za 2010 godinu 

 
 
 
 Ministar poljoprivrede, šumarstva i vodoprivrede u Vladi Tuzlanskog kantona, uz 
prethodno mišljenje Komisije za poljoprivredu, vodoprivredu, šumarstvo i zaštitu okoliša 
Skupštine Tuzlanskog kantona, broj: 02-02-286-2/10 od 23.04.2010 godine, donio je Pravilnik o 
ostvarivanju novčane podrške u primarnoj poljoprivrednoj proizvodnji za 2010 godinu 
(''Službene novine Tuzlanskog kantona'', broj: 7/10 u daljem tekstu: Pravilnik). 
 

Odredbama Pravilnika koje se odnose na svaku pojedinu oblast proizvodnje, tačnije 
odredbama člana 5. stav (6), člana 6. stav (8), člana 7. stav (8), člana 8. stav (5), člana 9. stav 
(5), člana 10. stav (7), člana 11. stav (7), člana 12. stav (6), člana 13. stav (6), člana 14. stav 
(6), člana 15. stav 6), člana 16. stav (6), člana 17. stav (8), člana 18. stav (6), člana 19. stav (5), 
člana 20. stav (5), člana 21. stav (5), člana 22. stav (5), člana 23. stav (6), člana 24. stav (8), 
člana 25. stav (6) i člana 26. stav (4), propisano je da gradska/općinska služba rješenje i 
propisane obrasce dostavlja Ministarstvu najkasnije u roku od 30 dana od dana podnošenja 
zahtjeva, a Ministarstvo, nakon završene provjere, kopije rješenja i propisanih obrazaca, 
zajedno sa nalogom za isplatu dostavlja Ministarstvu. Odredbom člana 27. Pravilnika propisani 
su krajnji rokovi za dostavu rješenja i propisanih obrazaca od strane gradskih/općinskih službi, 
ovom Ministarstvu. 

 
Ured za reviziju institucija Federacije BiH /u daljem tekstu: Ured za reviziju/, u Nacrtu 

Izvještaja o reviziji finansijskih izvještaja Budžeta Tuzlanskog kantona za 2009. godinu /u 
daljem tekstu: Izvještaj o reviziji/, sačinjenom maja 2010 godine, u poglavlju 4. Nalaz i 
preporuke, podpoglavlje 4.5.3. Tekući transferi, u dijelu koji se odnosi na Ministarstvo 
poljoprivrede, šumarstva i vodoprivrede Tuzlanskog kantona, konstatovao je da je utvrđeno da 
u pojedinim slučajevima rješenja o utvrđivanju prava na ostvarenje novčane podrške od strane 
općinskih službi nisu donesena u roku od 30 dana od dana podnošenja zahtjeva, kako je 
propisano odredbama Pravilnika, te zatražio dosljedno osiguranje primjene Pravilnika u dijelu 
podnošenja zahtjeva u propisanim rokovima. 

 
Svrha propisivanja roka gradskim/općinskim službama od 30 dana za dostavu 

donesenih rješenja i propisanih obrazaca, u osnovnom tekstu Pravilnika, je bila namjera da se 
na taj način utiče na brži i efikasniji rad gradskih/općinskih službi, u navedenom segmentu, a 
onda i u cilju bržeg i efikasnijeg ostvarivanja prava korisnika na novčanu podršku u primarnoj 
poljoprivrednoj proizvodnji. Međutim, činjenica je da je ponekad dolazilo do nepoštivanja 
navedenog roka od strane gradskih/općinskih službi, nakon čega je Ministarstvo od istih tražilo 
obrazloženje, te nakon procjene razloga, u opravdanim slučajevima iste uzimala u rad, odnosno 
vršila njihovu kontrolu i slala ih na isplatu Ministarstvu finansija. 

 
Kako ne bi i dalje dolazilo do kršenja propisanog roka, članom 1. Pravilnika o izmjenama i 
dopunama Pravilnika o ostvarivanju novčane podrške u primarnoj poljoprivrednoj proizvodnji za 
2010 godinu, propisano je da se u tekstu člana 5. stav (6), člana 6. stav (8), člana 7. stav (8), 
člana 8. stav (5), člana 9. stav (5), člana 10. stav (7), člana 11. stav (7), člana 12. stav (6), člana 
13. stav (6), člana 14. stav (6), člana 15. stav 6), člana 16. stav (6), člana 17. stav (8), člana 18. 
stav (6), člana 19. stav (5), člana 20. stav (5), člana 21. stav (5), člana 22. stav (5), člana 23. 
stav (6), člana 24. stav (8), člana 25. stav (6) i člana 26. stav (4). Pravilnika, briše navedeni rok 
od 30 dana, te stavlja da su gradske/općinske službe dužne donesena rješenja i propisane 
obrasce dostaviti ovom Ministarstvu odmah po donošenju istih, a najkasnije u roku propisanom 
u članu 27. Pravilnika. Na taj način, rok za dostavu rješenja i propisanih obrazaca je produžen i 
isti se uklapa u rok od 60 dana, koliko po Zakonu o upravnom postupku (“Službene novine 
Federacije Bosne i Hercegovine” broj;: 2/98 i 48/89) i iznosi rok za složenije slučajeve, odnosno 
slučajeve u kojima je potrebno provesti određene radnje, kao što su sačinjavanje zapisnika, 
vršenje uviđaja, uzimanje, odnosno sačinjavanje izjava, itd. Također, predloženom dopunom 
člana 27. sa novim stavom (2) i (3), zaštićeni su oni podnositelji zahtjeva za ostvarivanje 
novčane podrške koji su podnijeli zahtjeve blagovremeno, a zbog kašnjenja gradskih/općinskih 
službi dođe u pitanje ostvarivanje njihova prava na novčanu podršku.  



 
Stoga je Ministarstvo navedenom dopunom propisalo da če u takvim slučajevima 

zatražiti obrazloženje gradskih/općinskkih službi o razlozima kašnjenja u donošenju rješenja ili 
propisanih obrazaca, odnosno u dostavljanju istih, te nakon ocjene opravdanosti razloga, 
rješenja i propisane obrasce uzimati u obzir. 

 
Ured za reviziju imao je određene primjedbe i sugestije i u vezi sa isplatom novčane 

podrške za nove tehnologije i novčanom podrškom stručnim institucijama. Naime, isti je u 
Izvještaju o reviziji naveo da je Pravilnikom utvrđeno da Komisija formirana od strane općinskog 
načelnika, nakon pribavljanja mišljenja Ministarstva, razmatra projekte vezane za nove 
tehnologije, zapisnički konstatuije da li su ispunjeni uvjeti za novčanu podršku i sačinjava 
prijedlog za odobravanje projekata, te da je revizijom utvrđeno da nisu propisani pisani kriteriji 
prilikom raspodjele sredstava za navedenu namjenu, te zatražio definiranje kriterija prilikom 
isplate novčane podrške za nove tehnologije od interesa za primarnu poljoprivredu proizvodnju.  

 
Predloženom dopunom člana 25. i 26. Pravilnika udovoljava se zahtjevu Ureda za 

reviziju, jer se istom odredbom definiraju kriteriji za odobravanje i isplatu novčane podrške za 
projekte u vezi sa podrškom stručnim institucijama i participacijom u realizaciji projekata novih 
tehnologija od interesa za primarnu poljoprivrednu proizvodnju. 

 
 
 
 
                                                                                                        Ministarstvo poljoprivrede,      
                                                                                                        šumarstva i vodoprivrede 

                      Tuzlanskog kantona 
 
 
 
 
 
 
 
 
 
 
 
 
 
 
 
 
 
 
 


